
 Nokorɛ ni ɛyɛ akwanya sɛ y’asane aba hyiadan yi mu, anɔpa
yi. Ɛyɛ me nwanwa…Onuabarima Neville kaa sɛ dodoɔ no

ntumi nte no wɔ akyire hɔ. Motumi te me nka yie seesei ara,
akyire hɔ? Ne nyinaa yɛ? Ne nyinaa yɛ. Me yɛ—me yɛ ketewa,
enti ɛsɛ sɛ me yɛ dede bebree sɛdeɛ nnipa bɛhunu sɛ me wɔ hɔ.
2 Enti, me kae berɛ bi a na me yɛ adwuma wɔ Ɔmanfoɔ
Adwuma a ɛho hia no mu. Na meresiane atwedeɛ so…Na me
taa hyɛ mpaboa kɛseɛ a nnadoa wɔ aseɛ, na mede nante ahoma
ho. Na meresiane atwedeɛ no. Na Owurayere Ehalt, a na ɔyɛ
m’adamfo, na ɔwɔ sweekye bɔɔd no ho. Me gyedi sɛ Owura
Ginther a ɔwɔ hɔ no bɛhu no, yie paa. Enti Edith kaa sɛ, “Billy,
wo yɛ dede paa, sɛ woyɛ obi ketewa nti, a mahunu pɛn.” Wode
saa nnadowa yi twe wo nan mu tentene, foro atwedeɛ no.
3 Me kaa sɛ, “Ɛyɛ, Edith, me sua koraa, ɛsɛ sɛ me ma obiara
hunu sɛ me wɔ hɔ, me yɛ dede pii.”
4 Ɛyɛ,me kɔɔmukɔ frɛɛe. OnuabarimaNeville nawaka akyerɛ
me sɛ yɛn adamfo pa no, OnuabarimaRoyRoberson, ɔnni ɔsom yi
ase anɔpa yi, esiane sɛ ɔyare nti. Ne…Ne se no bi akɔhyɛm. Ama
no yadeɛ bi, ɛna ama no huraeɛ. Na ɛsɛ sɛwɔtu ɛse no, me susu sɛ,
seesei ara. Na Roy ayɛ te sɛ agya ama yɛn wɔ ha, na yɛdɔ no. Ɛna
me kaa sɛ, “Onuabarima Roy, me—merekɔ mu seesei, wɔ simma
kakraa bi mu, akɔ ɔsom no ase.” Me kaa sɛ, “Merekɔbisa asafo no
ama yɛn nyinaa abɔ mpaeɛ ama wo, anɔpa yi,” na ɔkyena ɔbɛkɔ,
na wɔn ahwɛ no. Ɛse no afifiri akyea, anaasɛ biribi, ankɔhyɛm
yie, na ɛsɛ sɛ wɔtwa, na wɔtu firi hɔ.
5 Onuabarima Roy yɛ ɔsraani dada, sɛdeɛ mo nyinaa nim no,
ɔfiri Wiase Ɔko kɛseɛ a ɛtɔso Mmienu no mu, a wɔtoo no tuo
sɛ ɔntete asiniasini. Na sɛ anka ɛnyɛ Onyankopɔn ayamyɛ a,
anka ɔntease mpo. Ɔdaa wɔn a wɔawuo ntam, mmerɛ tenten
paa; wɔtoo no tuo ne nsa ho ha, ɛna ne nan ho wɔtoo no tuo,
na wɔkumm ne ntini kɛseɛ no. Na dɔkota no kaa sɛ, “Sɛ ɔtenaa
ase a, ɔrentumi nnante anammɔn koro da.” Ɛnam Onyankopɔn
adom nti, ɔyɛ adwuma da biara, ɔforo ɛne biribiara. Onyankopɔn
yɛ ma no ɛfiri sɛ ɔyɛ nnipa papa, na yɛdɔ no. Na yɛn, yɛyɛ—yɛnyɛ
ne nyinaa…
6 Sɛ yɛbɔ yɛn bra yie a, ɛno nkyerɛ sɛ yɛwɔ ahobammɔ ɛfiri
amaneɛ mu. Nokorɛ ni, ɛkyerɛ sɛ wadane ɔhaw nyinaa aba yɛn
kwan so. “Ɛfiri sɛ ɔteneneeni amaneɛ dɔɔso, nanso Onyankopɔn
yi no firi ne nyinaa mu.” Ɛno ne animuonyam fa no.
7 Enti yɛrebɛbisa mpaebɔ sononko anɔpa yi, de ama
Onuabarima Roy. Mentumi nhunu sɛ obi wɔ ha, mpo a, wɔpɛ sɛ
yɛbɔ mpaeɛ ma no a, wɔpɛ sɛ yɛkae wɔn wɔ mpaebɔ asɛm mu a?



2 ASƐM A WAKA NO

Sɛ anka wɔbɛma wɔn nsa so a. Ne nyinaa yɛ. Ɛno yɛ. Momma
yɛnsɔre kakra, sɛ mobɛyɛ a, berɛ a yɛrebɔ mpaeɛ yi.
8 Awurade, yɛreba ɛnnɛ, wɔ homeda mfitiaseɛ no. Na owia no
refa ne kwan so seesei, atwa wiase ho ahyia, sɛ ɔde hann ɛne
nkwa bɛbrɛ saa nnoɔma no a wahyɛ no sɛ wɔnyɛ saa no. Na
ɔsom no mfitiaseɛ no, a yɛyɛ W’Asafo no ne fa bi, a wafrɛ no sɛ
wɔnyɛ ayaresa som no, honammu ayaresa de ama nipadua no, sɛ
ɛbɛhyɛ yɛn Awurade a Wɔpiraa no maa yɛn mmarato no apɛdeɛ
ne deɛ ɔrehwehwɛ mma, na Ne mmaa ntampeɛ na wɔde asa yɛn
yadeɛ, na yɛbɛbisa, wɔ ɔsom no mfitiaseɛ, berɛ a ɛbɛfiri aseɛ
akɔsoɔ, wɔ nnwom mu, na yɛn akoma firii aseɛ pagya kɔ soro,
sɛ yɛbɛkae, anɔpa yi, Awurade, yɛn nuabarima, dɔfoɔ a ɔsomboɔ,
Roy Roberson,W’akoa ɔhobraseɛfoɔ. Na yɛnim sɛWo de ne nkwa
kyɛɛ no wɔ akonno, na Wo ayɛ no yie. Na ɛnnɛ ɔrehunu amaneɛ,
a wantumi amma asɔre.
9 Na, Awurade, berɛ a na wɔrebɔ mpaeɛ wɔ Yohane Marko fie
no, Ɔbɔfoɔ bi baa afiase hɔ, baabi a na Petro wɔ mpokyerɛ mu,
ɔbuee apono no, nwanwa kwan so, na ɔmaa no puee.
10 O Awurade, Wo daso ara yɛ Nyankopɔn. Saa Abɔfoɔ no di
W’ahyɛdeɛ so anɔpa yi. Yɛbɔ mpaeɛ, Awurade, sɛ berɛ a yɛrebɔ
mpaeɛ wɔ Onyankopɔn fie ha yi, sɛ Abɔfoɔ no bɛkɔ Onuabarima
Roberson fie. Deɛ ɔrehwehwɛ ne sɛ anka ɔwɔ ne beaeɛ ha, nanso
amaneɛ aka no ahyɛ. Na ma Onyankopɔn Abɔfoɔ no ngye no, ma
ne ho ntɔ no, sɛdeɛ ɔbɛtumi agyina nananmu bio wɔ Onyankopɔn
fie.
11 Afoforɔ bi wɔ hɔ a wɔnam tebea a ɛyɛ den mu, wɔn—wɔyare.
Na yɛhunuu ɔbaa panin bi, berɛ a na ɔretena n’akonwa so no,
ɔmaa ne nsa so, berɛ a na asɛ ɔresua nanteɛ. Waba Onyankopɔn
fie, sɛ ɔbɛnya ayaresa. Yɛ ma yɛn, Awurade, sɛ ɔbɛpue bera a
ɔrenanteɛ, ɔde ahoɔden sɛ ababaawa.
12 Wɔn a wɔmaa wɔn nsa so nyinaa, dodoɔ na wɔmaa soɔ,
ɛfiri sɛ watwerɛ sɛ, na yatimu wɔ ne kwan so, “Ɔteneneeni
amanehunu dɔɔso, nanso Nyankopɔn gye no firi ne nyinaa mu.”
Ma yɛntu mfiri hɔ ɛnnɛ nkɔ gyidie mu, na gyedie nsa, a ɛbɛgye
yɛn afiri yadeɛ ɛne amanehunu nyinaa mu. Berɛ a ɔsom no aba
awieɛ no, ɛmma yɛnya obi a ɔyɛ mmerɛ wɔ yɛn ntam.
13 Yɛ ma yɛn, Awurade, na anyeannie ni biara mmɛyɛ gyedini.
Na berɛ a yɛredwene W’Asɛm ho yi, ma Honhom Kronkron no
mfa No na ɔmfa No nwura yɛn akoma mu, na ɛhɔ no gugu So
nsuo kɔsi sɛ Ɛbɛyɛ Asɛm no aba. Yɛ yei ma yɛn, Awurade, berɛ
a yɛde ahobraseɛ bɔ yɛn tiri ase na yɛbisa no wɔ Yesu Din mu.
Amen.

Mo bɛtumi atena ase.
14 Ansana mɛkɔ anɔpa yi som no nkransɛm no so no, mepɛ sɛ
mede biribi to mo adwene mu, na mokaeɛ. Sɛ mo mu binom wɔ
hɔ a mo wɔ akwamma a, na mopɛ sɛ mokɔ ɔsom no mu baako

a ɛbɛkɔso wɔ Middletown, Ohio, ɛfiri aseɛ Ɛdwoada, nnawɔtwe,
ɛbɛyɛ wɔ nsrabanbeaeɛ hɔ.
15 Wo nim nsrabanbeaeɛ no din anaa, Gene? [OnuabarimaGene
ka sɛ, “Ɔkaa sɛ ɛyɛ kwansini dummienu firi Middletown.”—
Ɔs.] Onuabarima Sullivan. Middletown yɛ kuro ketewa, me susu
sɛ ɛbɛyɛ sɛ Jeffersonville ha. Ɛyɛ beaeɛ a wɔbɔ kɛntɛnbɔɔl.
Onuabarima Sullivan ne ɔhwɛfoɔ a ɔwɔ hɔ. Asɛmpa Mu asafo
ahodoɔ no mu Biara, a ɛyɛ aduosia-ne-biribi na akabom wɔ saa
nhyiamu yi ase, bɛtumi akyerɛ wo baabi a nsrabanbeaeɛ no wɔ.
16 Na sese ahodoɔ pii bɛwɔ nsrabanbeaeɛ hɔ, enti wɔaka akyerɛ
me, a ɛbɛhwɛ nnipa a wɔbɛba no soɔ. Na nhyiamu no bɛfiri
aseɛ Ɛdwoada akɔpem Memeneda, nna nsia. Na wɔrenyɛ no
Kwasiada, esiane asafo ahodoɔ no nti, sɛdeɛwɔbɛtumi akɔyɛwɔn
daa som ahodoɔ no. Ebia, wɔbɛyɛ ayaresa som, anaasɛ wɔbɛbɔ
mpaeɛ ama ayarefoɔ, anadwo biara. Na wɔto nsa frɛ obiara. Na
ɛno bɛfiri aseɛ wɔ Ɔsanaa 10 no, akɔpem 15 no, Ɛdwoada akɔpem
Memeneda. Na sɛ mowɔ akwamma a, na—na mo akwamma reba
a, namopɛ sɛmo di nowɔ saa kwan no so a, ɛyɛ, ɛbɛyɛ yɛn anigye
sɛ yɛbɛnya mo.
17 Mɛhyɛ wɔn a wɔmmɔɔ wɔn asu wɔ Kristofoɔ asubɔ mu
nyinaa no nkuran sɛ, sɛ wɔbɛtwɛn anɔpa yi na mo adwene ho.
Na wɔasiesie wɔn ho ama asubɔ som a ɛbɛkɔ so bɛyɛ simma
aduannan-nnum seesei, me susu saa. Ɛno bɛkɔso wɔ asafo yi mu
ha.
18 Ɛyɛ yɛn asɛdeɛ sɛ yɛbɛhyɛ nnipa nkuran ama wɔabɔ
Kristofoɔ asubɔ, berɛ a yɛnim sɛ ɛyɛ adeɛ a ɛhia paa de kɔ
nkwagyeɛ mu. Ɛfiri sɛ ɛyɛ yɛn Awurade na ɔtwerɛeɛ, N’ahyɛdeɛ
a ɛdi akyire no, N’ahyɛdeɛ a ɛdi akyire de ma Asafo no. Anaasɛ,
sɛdeɛ Ɔhyɛɛ Asafo no, akyire no, Ɔkaa sɛ, “Monkɔ wiase nyinaa,
na monka Asɛmpa no nkyerɛ abɔdeɛ nyinaa. Deɛ ɔgyedie na
wɔbɔ no asu no wɔbɛgye no nkwa.” Enti yɛnim sɛ ɛho hia paa
sɛ wɔabɔ yɛn asu ɛnam asukɔ so.
19 Na yɛn ani bɛgye sɛ yɛbɛyɛ saa ɔsom yi ama woɔ, ama obiara
a ɔgyetom wɔ wɔn akoma mu sɛ Yesu Kristo ne Nyankopɔn Ba
no, na Ɔwu de gyee adebɔneyɛfoɔ, na wo yɛ baako a Ɔwu de gyee
wo nkwa no; na wopɛsɛ woba na wɔmmɔ wo asu nkɔ Yesu Kristo
Din mu mma wo bɔne fakyɛ; woreka, akyerɛ wiase, sɛ wo gyedi
sɛ wɔde wo bɔne akyɛ wo, na afei seesei worebɛyɛ Awurade Yesu
suani, na wagyina wo gyinaberɛ.
20 Sɛ wo nni asɔre biara kɔ a, ɛbɛyɛ yɛn anigye sɛ yɛbɛnya wo
ne yɛn anya ayɔnkofa. Yɛnni fekuni biara wɔ ha. Ɛyɛ asɔrefie
a yabue mu, ama Kristo Nipadua no nyinaa, wɔfiri asɔrefekuo
biara mu. Yɛgyina hɔ sɛ asɔrefekuo ahodoɔ a yadi afrafra. Na
yɛbue apono no mu ma nnipa nyinaa, ɛmfa ho ne deɛ wɔyɛ,
ahosuo, abusua, anaasɛ gyidie, yɛma obiara akwaaba. “Obiara
a ɔpɛ no, ɔmmra.” Na sɛ wo nni asɔre foforɔ biara a, ɛbɛyɛ yɛn
anigye amawo sɛ woba na wo ne yɛn bɛnya ayɔnkofa a. Biribiara

nni hɔ a wobɛka ho. Wo deɛ bra mu ha berɛ a apono no abue, na
bɛne yɛn nya ayɔnkofa. Ɛno ne deɛ wo hia nyinaa; bra te saa
ara. Fa akoma a wabue mu bra, bɛsɔ adwuma no mu, na bɛboa
yɛn berɛ a yɛrepem kɔ yanim ama Nyankopɔn-Ahennie-no nti.
Ɛfiri sɛ, yɛgyedi sɛ dɔn no, ɛrenkyɛre koraa na aba, na nnoɔma a
wɔkaa ho asɛm nyinaa wɔ Twerɛ Kronkron no mu no aba mu.
21 Akyinnyeɛ biara nni ho sɛ mo mu bebree akenkan
Khrushchev, ne nsɛm a ɔde kɔmaa UN adano. sɛdeɛ adamfoɔ
bi timm de maa me firi Canada krataa bi mu, ɔkaa sɛ, “Sɛ
Onyankopɔn bi wɔ hɔ a, Wasiesie ne ho sɛ ɔbɛpepa na wahohoro
asɔrefie no mu bio, ne mo kapitalisfoɔ, te sɛ deɛ Ɔyɛɛ wɔ
mfitiaseɛ no.” Enti afei mobɛtumi akenkan deɛ wagyigya wɔ
ntam no, “Wasiesie ne ho sɛ ɔbɛpepa asɔrefie no afiri hɔ bio.”
Na adebɔne, sɛ kɔmunis ni bɛka biribi te saa? Ɔwɔ biribi, ɛwom.
Ɛyɛ nokorɛ. Na ɛyɛ kapitalis no, wɔ mfitiaseɛ no, ɛna ɔde ɔhaw
no baaeɛ. Yɛn ne kapitalisfoɔ no.
22 Me tee yɛn hwɛfoɔ, dɔfoɔ, Onuabarima Neville, ɔkaa asɛm
bi wɔ ne kasamfonini so…anaasɛ kasafidie dawubɔ so, anɔpa
foforɔ no, ɛno faamunpɛn pii, wɔmadwenemu.Mewerɛ rentumi
mfiri. Me tiimu kyerɛɛ m’adamfo bi, adano anadwo. Na ɛno yɛ
yei, sɛ biribi bɛwɔ hɔ…Akyire yi a wɔayi Honhom Kronkron
afiri, asase so no, saa anisoɔ nyamesom asafo no bɛkɔ so ara, na
wɔrenhunu nsonsonoeɛ no. Wo yɛɛe, pɛn…Dodoɔ sɛn na motee
saa? Na ɛno nyɛ nwanwa anaa? Wɔnnim Honhom Kronkron no,
enti wɔrenhunu berɛ a Ɔkɔ no, na wɔbɛkɔso ade korɔ no ara saa
ara. Berɛ a wasɔ ɔbaako a ɔtwa toɔ no ano ahyɛ Kristo Nnipadua
no mu no, wɔbɛkɔso ara, wɔrebɔ mmɔden de wɔn a wasakyera
aba Mu, ɛfiri sɛ wɔnnim deɛ Ɛteɛ. Na wɔn anisoɔ nyamesom no
bɛtoaso te sɛ deɛ na wɔteɛ. Seesei, ebia na ɛremmem nkɔ wo mu
te sɛ deɛ ɛyɛɛ me no, nanso na ɛno yɛ asɛm nwanwaa paa yie. Sɛ,
wɔbɛwɔ akyirikyiri ara sɛ, ɛwɔ nyamesom ammamerɛmu, kɔsi sɛ
Honhom Kronkron no rempa wɔn ho, ɛfiri sɛ wɔnnim deɛ Ɛteɛ,
firi mfitiaseɛ no.
23 Onyankopɔn hu yɛn mmɔbɔ. Onuabarima, mepɛ sɛ me tena
saa abrabɔ yi mu, ɛna merehwehwɛ, kɔsi sɛ mpo N’awerɛhoɔ
kakra no, Mɛhu no wɔ m’akomam. Meyɛ biribi a ɛbɛho Ne werɛ
a, mɛnya ɛmu atenka berɛ tiaa bi mu.
24 Kampɛsɛ, Ɔnni hɔ; Mempɛ sɛ me wɔ ha berɛ a Ɔnni ha. Mepɛ
sɛ me kɔ afei, aane, owura, ɛfiri sɛ Mogya biara nni ahummɔborɔ
adwa no so. Ɛbɛyɛ sum ne wisie ne tumm. Mmaranimfoɔ biara
nni kronkronbea Hɔ, a ɔbɛdi yɛn asɛm saa berɛ no. Monim sɛ
Twerɛsɛm no ka saa? Na kronkronbea hɔ ayɛ wisie. Na mogya
biara nni ahummɔborɔ adwa no so, afei na ɛyɛ atemmuo.
25 Sɛ Awurade bɛyɛ, berɛ bi saa fɔɔl yi a, ɔma yɛn anadwo-
kakra ɔhyewbɔ, Mede yɛɛ m’adwene sɛ, Mepɛ sɛ me fa saa
Adiyisɛm Nwoma no, de yɛ adesua wɔ ho, sɛ mɛkɔ saa Adiyisɛm
Nwoma no mu, wɔ.

26 Seesei, ɛnnɛ, me nim sɛ dodoɔ na aba mu, sɛ wɔmmɔ mpaeɛ
ma wɔn. Na wɔtoo me dan mu ɛnnɛ, anaasɛ nnawɔtwe yi. Na
nnipa no mu bi baa mu, wannnya akwanya sɛ wɔbɔ mpaeɛ ma
wɔn, abɔnten hɔ, ɛfiri sɛ na mmarimaa no nni hɔ, da baako
anaasɛ saa, ɛrekɔ home. Wɔwɔ adwuma pii yɛ; wɔn ara adwuma,
ɛne asɔrefie adwuma, ɛne me telefon frɛ ɛne biribiara. Ɛma wo
brɛ ntɛmso. Na enti afei ɛno ne deɛ ntira. Me nim sɛ ɛsɛ sɛ me
pue baabi, prɛko wɔ berɛ kakra mu, na me yɛ biribi sononko, na
me nim sɛ wɔyɛ, nso. Enti, wɔfrɛɛ me. Me kaa sɛ, “Me susu sɛ
ne nyinaa bɛyɛ yie.” Na yɛbɛbɔ mpaeɛ ama ayarefoɔ no, wɔ berɛ
kakraa bi mu.
27 Na me susuu sɛ yɛbɛkenkan biribi afiri Onyankopɔn Asɛm
mu. Sɛ mo wɔ mo Twerɛ Kronkron no seesei a, momma yɛmmue
nkɔ Yesaia Nwoma no. Mepɛ sɛ me hunu sɛ mo anya mo Nwoma
na mokenkan Ɛno. Me kenkan…Sɛ mo kenkan baako anaasɛ
Nsɛm mmienu na yɛkenkan, nso, Ɛyɛ Onyankopɔn Daa, Asɛm a
Ɛnwuo. Ɛrentumi ntwa mu da. 55 ti ɛwɔ Yesaia, tiriasɛm, “Daa
nkwagyeɛ no.”

Mommra oo, mo a sukɔm de mo nyinaa, mommra
nsuo ho, na mo a monni sika no; mommra, mmɛtɔ, na
monni; aane, mommra, mmɛtɔ nsa…nufosuo ɛnyɛ sika
na wɔde tɔ na ɛnni boɔ.
Adɛn na mo kari sika gye deɛ ɛnyɛ aduane? ne mo brɛ

so adeɛ tɔ deɛ ɛmmee mo? montie me ɛ, monni nnepa, na
sradeduane nyɛ mo kra dɛ.
Monyɛ aso ɛ, namommrame nkyɛn: montie, namo kra

nya nkwa; na me ne mo bɛpam daa apam, mpo Dawid
adɔeɛyɛdeɛ a ɛsi hɔ pintinn no.

28 Mepɛ sɛ me kasa kyerɛ mo, berɛ tiaa bi, ɛfa asɛmtire: Ɛnyɛ
Sika Anaasɛ Ɛnni Boɔ.
29 Nnoɔma bebree na ɛwɔ hɔ a yɛde gye yɛn ani wɔ yɛn nna
yi mu. Bebree na ɛwɔ hɔ a ɛdaadaa nnipa kɔ deɛ yɛfrɛ no
“anigyedeɛ,” mu na ɛyɛ nnipa nyinaa dea, mfeɛ nyinaa.
30 Nnaadaa nnoɔma wɔ hɔ ma mmeranteɛ, abɛɛfo asa ahodoɔ
ɛna rɔk-ne-rol apontoɔ ahodoɔ no, ɛne nnwom a wɔwɔ a ɛne no
kɔ. Na ne nyinaa yɛ nnaadaa, de ma anigyedeɛ.
31 Memfa ho ne sɛnea efie no yɛ papa a watete abɔfra no wɔmu,
ɛne sɛnea wakyerɛkyerɛ no sɛ ɔnyɛ papa; sɛ saa abɔfra no nyee
Awoɔ foforɔ suahunu no ntoo mu a, rɔk-ne-rol nnwom no kye
n’adwene ntɛmso berɛ a ɔbɛteɛ no. Ɛfiri sɛ, wɔ ne mu no, wawo
wɔ ne mu, ɛnam abɔdeɛ mu, honam honhom. Na bonsam tumi no
yɛ kɛseɛ ara sɛ, ɛnnɛ, kɔsi sɛ ɛkye saa akumaa no honhom no.
32 Na mprɛ dodoɔ sɛn na ɛbɛyɛ ama panin, afei, a wapo Awoɔ
foforɔ no! Ɛfiri sɛ, sɛ w’abrabɔ asesa nko ara a, na wasakyera
na wawo wo foforɔ a, ato Nyankopɔn Ahennie no mu a, wo
su bɛkɔso ara ayɛ wiase nnoɔma, ɛmfa ho ne sɛnea wo yɛ

nyamesomni, gyesɛ ɛno asakyera wɔ wo mu. Wo bɛtumi asom na
wayɛ nyamesomni, nanso ɛno bɛdaso ara anya tumi bi a ɛtwetwe
woɔ, ɛfiri sɛ saa bɔne nnipa dada no ne n’apɛdeɛ no nwui wɔ wo
mu.
33 Nanso prɛko pɛ ma Kristo mfa ahennwa no wɔ w’akoma mu,
saa nnoɔma no nha adwene. Ɛyɛ kɛseɛ dodo paa.
34 Merentumi mmɔ ɔbarima no din, ɛfiri sɛ mentumi nkae ne
din seesei, nanso mo mu bebree bɛkae no. Wɔka sɛ na supɔ bi wɔ
hɔ baabi a na mmarima no kɔ, sɛ atɛfoɔ, na mmaa no apue, rebɔ
nnwom. Na wɔn nnwom no yɛdɛ ara sɛ, sɛ apofofoɔ a wɔretwa
mu no, wɔ suhyɛn mu no, wɔba mu. Na afei asraafoɔ atɛfoɔ no
bɛ—bɛkyere saa apofofoɔ awɔn ani nnawɔn ho soɔ no, nawakum
wɔn. Na onipa kɛseɛ bi pɛ sɛ ɔbɛtwamwɔ hɔ. Na ɔmaa n’apofofoɔ
no kyekyeree no bɔɔ frankaa dua mu, na—na—na wɔde biribi
hyɛɛ n’anom, sɛdeɛ ɔntumi nteam; na—na wɔde ntuano hyehyɛɛ
n’apofofoɔ no aso mu, sɛdeɛ wɔntumi nte, na wɔntwam, sɛ wɔteɛ.
Nammaa no puee, wɔresa na—na wɔreteateam, na wɔreto dwom,
na, oh, na ɛyɛ adeɛ kɛseɛ, kɔsii sɛ ɔsanee deɛ wɔde akyekyere ne
nsa no, ɔreteam kyerɛ n’apofofoɔ no, “Mondane mo ho! Mondane
mo ho!” Nanso na wɔntumi nte ne nka, na wɔwɔ ntuano wɔ wɔn
aso mu.
35 Na afei ɔtwaa kwan kɔɔ beaeɛ bi baabi a na ɛsɛ sɛ wɔyi ne
frankaa, anaasɛ, wɔsane ne nsa, na ɛsɛ sɛ ɔyi ntuano no firi wɔn
aso mu. Ɛhɔ, berɛ a ɔnam mmɔntene so no, ɔtee nnwomtoni bi a
na ɔkyɛne deɛ ɔwɔ fam hɔ no koraa, na berɛ a ɔtwaa mu bio no,
wɔkaa sɛ, “Oh, ahoma kɛseɛ, yɛnkyekyere wo mmɔ frankaa dua
no mu bio?”
36 Ɔkaa sɛ, “Daabi, mongyae me. mate biribi a ɛso paa, kɔsi sɛ
ɛno ɛnka me bio da.”
37 Saa kwan no ara so na ɛteɛ ma Kristoni a wawo no-foforɔ.
Wɔhunuu biribi a ɛso paa kyɛne rɔk-ne-rol ɛna wiase anigyedeɛ
ahodoɔ no. Honhom Kronkron no na ɛgyegye wɔn ani. Ɛyɛ kɛseɛ
paa, kɔsi sɛ wiase awu ama wɔn.
38 Nanso sɛ wo kɔ saa anigyedeɛ foofo yi a, ɛsɛ sɛ wo kae sɛ ɛsɛ
sɛ wowɔ sika bebree. Abranteɛ a ɔfa n’adamfo abaayewa kɔ saa
apontoɔ yi ɛne saa asa yi, ɛne deɛ ɛkeka ho, ɔbɛtua ne nnawɔtwe
akatua mu kɛseɛ paa. Na mpanimfoɔ a wɔbɔ mmɔden hwehwɛ
anigyedeɛ sɛ wɔrekɔ nsanombea, na wɔakɔ nom wɔn awerɛhoɔ
wɔ nnawɔtwe no mu afiri hɔ no, wɔrekɔtua sika kɛseɛ paa. Na
ɛdeɛn na wɔnya firi mu? Wɔnnya biribiara gyesɛ akoma yadeɛ.
39 Na monkae, ɛsɛ sɛ wo ne Onyankopɔn toto no da bi de ma
saa. “Na bɔne akatua ne owuo.” Worenyɛ hwee wɔ asase so ha,
ɛnam saa. Ɛyɛ atorɔ nnaadaa. Nsanom de awerɛhoɔ nko ara na
ɛba. Bɔne de owuo ka owuo ho.Wo nhwehwɛmu a ɛdi akyire bɛyɛ
ntetemu afiri Onyankopɔn hɔ, Daa; akɔ Ogya Tadeɛ no mu. Na
worentumi nya biribiara, mmom wo hwere biribi.

40 Afei Onyankopɔn ba na ɔbisa asɛm no, “Adɛn nti na wo sɛe
wo sika de gye saa nnoɔma no a ɛmmeeɛ? Adɛn nti na wo yɛ saa?”
41 Ɛdeɛn na ɛma onipa yɛ saa? Wɔsɛe deɛ wɔwɔ nyinaa, deɛ
wɔtumi nya nyinaa, wɔde tɔ nsa, wɔde tɔ ntadeɛ hyɛ ɔbaa bi a
ɔne no wɔ hɔ, anaasɛ wiase akɔnnɔ, bɔne anigyedeɛ bi.
42 Nansowaka akyerɛ yɛnwɔTwerɛKronkron nomu, nawahyɛ
yɛn sɛ yɛmmraOnyankopɔn nkyɛn, “Na yɛnkɔtɔ Daa anigyeɛ ɛne
Daa Nkwa, a ɛnyɛ sika anaasɛ ɛnni boɔ.”
43 Saa nnoɔma no ntumi mmee wo, na wɔn awieɛ no yɛ Daa
owuo. Na sika watumi anya nyinaa bɛhwere wo, sɛ wobɛyɛ ɔno—
ɔno okunini anaasɛ deɛ ɔgye nkurɔfoɔ ani, anaasɛ nsɛnkwaa
abarimaa no, anaasɛ deɛ wo yɛ biara, anaasɛ abaayewa a wagye
din no, anaasɛ deɛ ɛteɛ biara. Wobɛhwere deɛ watumi anya
abom nyinaa, na wayɛ saa. Hyɛ ataadeɛ a ɛkorɔn paa, na—na yɛ
nnoɔma a ewiase yɛ, wobɛtwa Daa afɔbuo nko ara.
44 Onyankopɔn kaa sɛ, afei, “Adɛn?” Ɛdeɛn na yɛbɛyɛ wɔ
Atemmuo Da no, berɛ a wabisa yɛn sɛ, adɛn nti na yɛyɛɛ saa?
Ɛdeɛn na ɛbɛyɛ yɛn mmuaeɛ? Ɛdeɛn na ɛbɛyɛ mmuaeɛ de ma
abɛɛfo Amerika, deɛ wɔka sɛ wɔyɛ Kristofoɔ man? Nawɔsɛe sika
pii wɔ nsa ho, wɔ afe mu, kyɛne deɛ ɛwɔ aduane ho. “Adɛn nti
na wo sɛe wo sika de gye saa nnoɔma no?” Nso, aban no de wo
bɛkɔ akɔto afiase, ɛnam dɔlla nnum toɔ a wo de kɔɔ nteteɛbea bi
a wannyɛ nhyehyɛeɛ papa sɛ wɔnye toɔ, sɛ wɔnsoma asɛpakafoɔ
nkɔ amanɔne. Wɔbɛbisa yɛn da bi, “Adɛn nti na wo yɛeɛ?”
45 Yɛyɛ Kristofoɔ man, na wɔde ɔpepepem na ɛkɔma saa
nkurɔfoɔ no wɔ hɔ, sɛ yɛrebɔ mmɔden atɔ wɔn ayɔnkofa.
Afei wɔrefiri ho. Ɛnyɛ nwanwa sɛ Khrushchev kaa sɛ, “Sɛ
Onyankopɔn wɔ hɔ a, Ɔbɛpra N’ahenfie hɔ bio.” Abosonsomfoɔ
tumi ka nsɛm te sei, de animguaseɛ ba yɛn so. Deɛ ɛyɛ nwanwa
nie! Na yɛfrɛ yɛn ho Akristofoɔ.
46 Onyankopɔn kaa sɛ, “Mommra, mommɛtɔ Daa Nkwa, ɛnyɛ
sika, ɛnni boɔ.” Nkwa, sɛ woretena ase daa, na yadane yakyi ama
Ɛno na yasere wɔ N’anim. Ɛdeɛn na yɛbɛyɛ wɔ saa Da no? Ɛdeɛn
na ɛbɛyɛ…?
47 Sɛ Onyankopɔn ma yɛn nnoɔma ma yɛn yɛ a, na ɔma yɛn
sika, na ɔma yɛn yɛ ɔman a yɛwɔ sika paa ɛwɔ ɔsoro ase a,
ɛnneɛ Onyankopɔn bɛbisa sɛ, ɛdeɛn na yɛde yɛɛeɛ. Adɛn nti na
yɛsɛe yɛn sika de gye nnoɔma a ɛmmeeɛ? Ɛnkɔ mma ɔman nko
ara, mmom ɛno bɛkɔ ama ankorankorɛ; ɛfiri mpesewa, kɔsi dɔlla
ɔpepem, na ɔde bɛma obiara.
48 Berɛ a nnipa kunkum wɔn ho: Me kenkanee asɛm bi a
ɛnkyɛreɛ, baabi a mmarimaa mmienu reyɛ adwuma wɔ ahayɔ
nsraban mu. Ɔbaako wɔ mmɔfra nnum, ɔfoforɔ no wɔ mmienu.
Na ɛsɛ sɛ wɔyi ɛmu baako adi. Na mmarimaa no mu baako a
na ɔwɔ mmɔfra mmienu, anaasɛ ɔwɔ mmɔfra nnum no, ɔnyaa
atenka sɛ ɔhia adwuma no kyɛne ɔbaako no a ɔwɔ mmɔfra
mmienu no; na ɔne no kɔɔ ahayɔ, ɛna ɔtoo no tuo wɔ nakyi.

49 Sika, ɛno ne sɛdeɛ ɔman no teɛ, ɛno ne sɛdeɛ atenka no teɛ,
ɛno ne sɛdeɛ honhom a ɛdi nnipa no soɔ no teɛ.
50 Afei wobɛtumi ahunu sɛnea ɛho hia paa sɛ Awoɔ foforɔ no
ɛsɛ sɛ ɛyɛ. “Ɛsɛ sɛ wɔwo wo foforɔ.” Ɛsɛ sɛ ɛyɛ. “Mommra Me
nkyɛn, na mommɛtɔ ɛnyɛ sika.”
51 Worentumi nka sɛ, “Na menni sika no.” Wo nhia sika biara.
Wɔde ma kwa.
52 Yɛn Amerikafoɔ yɛnim sɛ yɛretua de agye biribiara. Ɛno yɛ
yɛn nnwom. “Yɛtua nnoɔma ka. Yɛwɔ sika.” Yɛde yɛn dɔlla sika
no kyerɛ aman foforɔ no, ɛne deɛ ɛkeka ho, a wɔyɛ ahiafoɔ.
Wɔnante ba mu, wo hunu wɔn a wɔba nsrahwɛ no, wɔ ntakra
ahodoɔ mu ɛne deɛ ɛyɛ fɛ. Amerikafoɔ ma wɔn aduane di. Saa
nnoɔma no yɛ sika fi wɔ Nyankopɔn anim. Ɛno rentua yɛn kwan
ka nkɔ Soro. Nanso biribiara a ɛwɔ Amerika no, ɛsɛ sɛ yɛtua yɛn
kwan ka.
53 Wo kɔ baabi a wɔnoa aduane no, na wo di w’aduane. Na sɛ
wamfa sika anto ɛpono no soa, sɛwode rema ɔsomfoɔ no a, ɔmuna
wɔ n’anim, akyire yia adwumakuo no a ɔyɛ mu adwuma no atua
ne ka no. Na ɛsɛ sɛ ɛyɛ ɔha mu nkyɛmu du, anaasɛ ɛkyɛne saa,
wo ka no mu. Sɛ wannyɛ a, saa ɔsomfoɔ no bɛhu wo sɛ ɔpɛpɛɛfoɔ
anaasɛ obi a—a ɔmpɛ sɛ ɔte ne sika so. Berɛ a, ɔbaa no renya
ne sika. Me susu sɛ ɛyɛ animguaseɛ ɛne aniwuo, sɛ woreyɛ. Me
susu sɛ ɛyɛ atemmuo a ɛnyɛ papa wɔ ɔman no so. Na anka ɛyɛ,
nnipa papa, beaeɛ papa ahodoɔ, wɔremma ɛno ho kwan. Nanso
ne nyinaa rekɔ honhom kɛseɛ baako mu.
54 Na meretu kwan, wɔ keteke mu. Na ɔsoafoɔ bi…Mekura
adaka ketewa bi me nsa baako mu, adaka wɔ foforɔ no mu,
ɛna deɛ mede yi m’abɔdwesɛ hyɛ me mɔtoam, ɛna merenanteɛ.
Ɔsoafoɔ no baae, ɔkaa sɛ, “Mɛtumi asoa ama wo?”
55 Me kaa sɛ, “Oh, merekɔ hɔ pɛɛ keteke no ho, owura. Meda
w’ase, bebree.” Ɛbɛyɛ, oh, basafa aduasa.
56 Ɔkaa sɛ, “Mɛfa,” na ɔfaa biribi ketewa no na ɔsoae, ɔnante
kɔɔe.
57 Ɛyɛ, berɛ a ɔbaeɛ no, me susuu sɛ ebia me…Na me nim sɛ
wɔtua no ka, nanso mɛma no a—mɛma no dɔlla fa bi. Ebia na
ɛwɔ ne nkyɛn, me nnoɔma no, ɛbɛyɛ, asɛ, simma; ɛbɛyɛ sɛ saa
asɔrefie yi tenten, baabi a ɔforoo keteke no. Me foro kɔɔ keteke
no mu, kane, ɛna me tenee me nsa ɛna me sɔɔ mu. Me maa no
dɔlla fa.

Ɔkaa sɛ, “Simma kakra!”

Me kaa sɛ, “Ɛyɛ deɛn, owura?”

Ɔkaa sɛ, “Me soaa nnoɔma mmiɛnsa de maa wo!”

Me kaa sɛ, “Aane, owura, saa yɛ nokorɛ. Ɛdeɛn, ɛdeɛn ne
mfomsoɔ no?”

58 Ɔkaa sɛ, “Adaka baako biara boɔ ketewa koraa yɛ mpesewa
aduonu-nnum. Wo de me ka mpesewa aduonu-nnum foforɔ.”

Hwɛ, ɛno yɛ Amerika ni, ɛsɛ sɛ wɔtua biribiara.
59 Wode wo kaa nante na wo kɔtɔ amena mu a, na wonya obi
ma no bɛtwe wo firi mu a. Ɛbɛyɛ sɛ wobɛsiesie wo ho sɛ wobɛtua
ka, ɛfiri sɛ wɔrebɛbɔ wo ka. Sɛ ɔdesɛefoɔ ba bɛfa wo a, ɔbɛbɔ wo
ka akwansini dodoɔ no. Na sɛ okuani no, ɛdu mu nkron, de ne
trakta yi wo a, ɛbɛyɛ bɔne paa akyɛne saa.
60 Ɛsɛ sɛ wotua biribiara a wayɛ ho ka. Biribiara yɛ “Tua! Sika!
Tua! Sika!”
61 Na nso amena kɛseɛ sɛn na bɔne ntoo wo ntwenee mu!
Hwan na anka ɔbɛtumi ayi wo afiri bɔne amena no mu? Nanso
Onyankopɔn yi wo firi bɔne amena no mu, ɛnyɛ sika, ɛnni boɔ,
berɛ a na obiara nni hɔ a na ɔbɛtumi ayi wo afiri mu.
62 Sɛ wantua paa amma ɔdesɛefoɔ no antwe wo a, wobɛtena
amena no mu. Ɛsɛ sɛ wonya sika no anyɛ saa a woretena amena
no mu.
63 Mmom amena a ɛnyɛ koraa a watɔ mu pɛn, yɛ deɛ bonsam
too wo twenee mu no, bɔne ne anyeannie amena. Onyankopɔn
wɔ anidaho mu bɛtwe wo afiri mu, ɛnyɛ sika, ɛnni boɔ. Nanso
wo da amena no mu, redware bɔne no, na woremfrɛ No mpo.
64 Sɛ ɔdesɛefoɔ no pue a, sɛdeɛwɔtaa yɛ nowɔto nkɔnsɔnkɔnsɔn
kɛseɛ kɔ amena no mu, wɔde kyekyere animu dadeɛ no anaasɛ
deɛ ɛka ho, na wɔfiri aseɛ him afidie no. Na kaa no tumi no firi
aseɛ twe, na afidie no yɛ adwuma, na ɛtwe wo firi mu.
65 Sɛ Nyankopɔn hunu wo wɔ bɔne amena mu a, na ɔte sɛ
worefrɛ No a, Ɔto nkɔnsɔnkɔnsɔn a na wɔde akyekyere Kalvari
ho, Nyankopɔn dɔ, na ɔde sɔ wakoma mu, na ɔde Honhom
Kronkron no Tumi no kɔ hɔ, na ɔfiri aseɛ twe. Na wontua hwee.
Nanso yɛda amena mu ɛfiri sɛ yɛrentumi mfa yɛn kotokuo mu
ntua ka no. Yɛn Amerikafoɔ susu sɛ yɛbɛtumi atua afiri yɛn
kotokuo mu, nanso worentumi. Ɛnyɛ sika anaasɛ ɛnni boɔ. Wo
ntua no wɔ asafo no mu. Yesu tuaa no wɔ Kalvari. Nanso nnipa
ani wu Ho. Wɔpɛ No wɔ wɔn ara kwan so. Onyankopɔn wɔ kwan
bi a wo de gye No, na Ɛyɛ kwa sɛ wobɛfa No a.
66 Sɛdeɛ ɛtaa sie no, sɛ wɔyi wo pue firi amena no mu a, na
wo ho nyinaa atiti, ɛsɛ sɛ wo kɔ, ayaresabea. Na ansana wɔbɛfiri
aseɛ sɛ wɔreyɛ adwuma wɔ wo ho no, ansana wɔbɛyɛ adeɛ baako
no, wɔbisa sɛ, “Hwan na ɔrebɛtua ka no? Sɛ yɛrebɛpam kuro no
a, sɛ yɛrebɛhwie ngo agu so a, na yabɔ wo paneɛ de—de asa wo
yadeɛ afiri mogya mu awuduro ho, nsiakyibaa bɛn na wo wɔ?”
Ansana wɔbɛyɛ biribi baako no, ɛsɛ sɛ sika da hɔ.
67 Nanso berɛ a yɛn Awurade de Ne dɔ nkɔnsɔnkɔnsɔn
bɛkyekyere w’akoma no, na watwe wo firii bɔne amena mu no,
Ɔsa akoma biara a abubuo, ɔyi bɔne no nyinaa afiri hɔ. Na ɔde
ɛka no to awerɛfire po mu, na ɔrenkae ntia wo bio. “Mommra,

ɛnyɛ sika anaasɛ ɛnni boɔ.” Ɛmfaho sɛnea wo ho atwitwa, sɛnea
wapirapira, sɛnea w’abusua ayɛ, anaasɛ deɛ wayɛ, ɛka biara nni
ho. Ɔsa akomayadeɛ no, ɔyi w’awerɛhoɔ nyinaa firi hɔ. “Wɔpiraa
no maa yɛn mmarato, yɛn amumuyɛ nti na wɔdwerɛɛ no; na yɛn
asomdwoeɛ ho asotwe daa Ne so; na Ne mmaa ntampeɛ na wɔde
asa yɛn yadeɛ.” Ne nyinaa yɛ kwa.
68 Na yɛrengye No, ɛfiri sɛ honhom bɔne na ɛdi yɛn so.
Ɔman honhom na ɛdi yɛn soɔ, ewiase no honhom no, sɛ anka
Onyankopɔn Honhom no na ɛdi yɛn so no, Honhom Kronkron
no, ɛno di yɛn kan na ɛkyerɛ yɛn kwan kɔ Nokorɛ nyinaa mu no,
na ɛma Twerɛ Kronkron no yɛ saa.
69 Berɛ bi a atwam no, na merekasa kyerɛ obi a ɔngye
Nyankopɔn nni. Ɔkaa sɛ, “Dwene ho, Owura Branham. Saa
abrabɔ mu amanehunu yi nyinaa, ɛne adeɛ baako pɛ a yɛwɔ no,
sɛ yanya nkwagyeɛ no, ɛyɛ Yudafoɔ atwerɛsɛm dada bi.”
70 “Oh,” me kaa sɛ, “owura, ɛno bɛyɛ deɛ wo wɔ nyinaa, nanso
me wɔ biribi a ɛsene saa. Mewɔ Ɔbaako no a ɔtwerɛeɛ No
Honhom, a w’asi So dua na ɛma No yɛ saa, bɔhyɛ biara.” Na
ɔnnim sɛnea ɔbɛfa ɛno nso.
71 Hwɛ, ɛsɛ sɛ wo ba na wobɛtɔ ɛnyɛ sika, wobɛtɔ ɛnni boɔ.
Ɛka biara nni ho. Ɛyɛ kwa ma “deɛ ɔpɛ biara, ma no mmra.”
Onyankopɔn twe wo firi amena no mu.
72 Te sɛ onipa no a ɔwɔ ɛpono a wɔfrɛ no Fɛɛfɛ no. Wɔde no ato
amena mu, ɛfiri ne maame awotwaa mu, bonsam na na wabubu
no wɔ ne nan. Ne kwan a na ɔnamso tenase yɛ sɛ ɔresrɛ ayɛyɛdeɛ
firi nnipa a wɔretwam no hɔ. Na berɛ a ɔte ɛpono no ano saa
anɔpa no, ɔhunuu pentekoste asɛnkafoɔ mmienu sɛ wɔreba. Na
wɔn mu biara nni pesewa baako, ɛfiri sɛ ɔkaa sɛ, “Dwetɛ deɛ
menni bi.” Na pesewa yɛ dwetɛbena mu ketewa paa. “Dwetɛ ɛne
sika kɔkɔɔ deɛ me nni bi.”
73 Me susu sɛ ɔbarima no dwenee biribi te sei ho. “Ɛnhia sɛ
mɛnya me kuruwa mma.” Ebia na ɔrebɔ mmɔden sɛ ɔbɛsie sika
dodoɔ. Nawadi mfirinhyia aduannan, ɛna ebia na ɔrebɔmmɔden
sɛ ɔbɛsie sika dodoɔ, na aduyɛfoɔ no bɛtumi ayɛ poma bi ama no,
a ɔde bɛnanteɛ, ɛfiri sɛ, ɔno, ne nanpɔso na na wayɛ mmerɛ. Na
ebia na ɛsɛ sɛ ɔnya sika, na wadi santene no so, ansaana aduyɛfoɔ
no bɛboa no. Na nokorɛni ɛho nhia sɛ ɔkura ne kuruwa kyerɛ saa
pentekoste asɛnkafoɔ yi a wɔnni hwee no. Akwanya no, wɔn…
na wɔyɛ ahiafoɔ paa, a ɔbɛtumi anya pesewa afiri nnipa no hɔ.
74 Nanso berɛ a ɔhwɛɛ wɔn anim no! Ɔbaako, a ɔyɛ abranteɛ
a ɔfɛre adeɛ paa; ɔfoforɔ no baako, wanyini ɛna watwintwam;
sɛdeɛ Yohane…berɛ a Petro ɛne Yohane kɔɔ ɛpono no ano no.
Ɔhunuu biribi wɔ saa ɔbarima aberanteɛ no mu. Ɛne sɛ, na
fɛreɛ no so sene obiara deɛ. Ɔhunuu wɔ ntwintwam no ase ɛna
adwendwene no, sɛdeɛ Galileani panin ɔpofoni no owia ahye
n’anim, na “anigyeɛ a ɛnni kabea wɔ hɔ, ɛna animuonyam ahyɛ
no mma.” Ɔhunuu biribi a na ɛyɛ sononko kakra.

75 Wo nim, biribi wɔ Kristosom ho, a ɛma nnipa yɛ sononko.
Wɔn na wɔyɛ nnipa a wɔn ho yɛ fɛ paa wɔ wiase nyinaa.

Na ɔkura ne kuruwa na ɔmaa so.
76 Na ɔsomafoɔ Petro, a ɔyɛ panin no, ɔkaa sɛ, “Dwetɛ ɛne sika
kɔkɔɔ deɛ me nni bi.” Wɔ nsɛm foforɔ mu no, “Merentumi mmoa
wo biara, sɛ wobɛtɔ saa poma yi. Dwetɛ ɛne sika kɔkɔɔ yi deɛ
menni bi, mmom deɛ me wɔ no!” Ɔkɔtɔ firii Deɛ na ɔwɔ ɛwoɔ
ɛna anigyeɛ a ɛwɔ nkwagyeɛ nsamuno hɔ. Nawaba, nnammienu
anaasɛ mmiɛnsa ansana ɛno, ɛfiri Pentekoste, baabi a na biribi
asie no.
77 Na aberanteɛ no de “amen” keseɛ hurii, na ŋhwɛɛ n’anim.
78 Ɛdeɛn na ɛsiiɛ? Saa timmɔborɔ nkɔnsɔnkɔnsɔn no, deɛ Ɔwɔ
ayamhyehyeɛ na ɔkaa sɛ, “Me nyaa ayamhyehyeɛ maa ayarefoɔ
no,” na saa Honhom korɔ no ara ayɛ biribi wɔ ɔpofoni panin no
akoma mu. Ɔkaa sɛ, “Sɛ ɛyɛ sika deɛ a, me nni bi, mmom me wɔ
biribi a ɛbɛsi na nanmu mprɛ ɔpepem. Deɛ me wɔ no!”
79 Afei monkae, Na Petro yɛ Yudani, na wɔdɔ sika, honam fam,
nanso saa Yudani yi na wasakyera. Ɛnyɛ, “Deɛ me wɔ no, na
meretɔn ama woɔ.”
80 Nanso, “Deɛmewɔ no, namede remawoɔ! Deɛmewɔ no!Me
nni pesewa wɔ me kotokuo mu. Mantumi antɔ paanoo. Mantumi
antɔ biribiara. Menni pesewa. Nanso sɛ wo bɛtumi agye a, deɛme
wɔ no, mede bɛma wo ɛfiri sɛ wɔde maa me.” Ɛno ne deɛ yɛhia.
“Deɛ me wɔ no, na mede rema woɔ.”

“Deɛn na wo wɔ, owura?”
81 “Makɔ Ne nkyɛn deɛ ɔtɔn nufusuo ɛne ɛwoɔ, ɛnni boɔ. Mede
No bɛma wo. Wo nne me hwee Ho ka. Sɛ wobɛtumi agye No a,
mede No bɛma wo. Ɛnyɛ sɛ obi a ɔbɛbɔ wo boɔ, mmom wɔn a
wɔde ma.”
82 Ɛfiri sɛ, “Sɛdeɛ wɔde maa mo kwa no, momfa mma kwa.”
Na ɛyɛ n’Awurade ahyɛdeɛ, nna mmiɛnsa ansana no. “Monkɔ
wiase nyinaa, nkɔka Asɛmpa no. Deɛ ɔgyedie na wɔbɔ no
asu no wɔbɛgye no nkwa; na deɛ ɔnyennie no wɔbɛbu no fɔ.
Nsɛnkyerɛnneɛ yi bɛdi wɔn a wɔbɛgye adie akyi: Wɔ Me Din mu
wɔbɛtu ahonhommɔne; wɔbɛka kasa foforɔ; sɛ wɔnom adubɔne
biara a, ɛrenyɛ wɔn hwee; sɛ wɔma awɔwɔ so a, ɛrenyɛ wɔn hwee.
Sɛdeɛ wɔde maa mo kwa no, momfa mma kwa.” Saa Yudani no
asakyera.
83 Deɛ yɛhia wɔ Amerika yɛ nsakyeraeɛ, a ɛyɛ Honhom
Kronkron no na ɔresi yɛn nyamesom amammerɛ no ananmu.
“Sɛdeɛ wɔde maa mo kwa no, momfa mma kwa.”
84 “Deɛ me wɔ, na mede rema Woɔ: Wɔ Yesu Kristo a ɔfiri
Nasaret no Din mu, sɔre na nante”; gyidie wɔ saa Ɔbɔadeɛ no
Din papa no mu! Ɛnyɛ nwanwa sɛ ɔsɔre nantee na ɔrehurihuri,
na ɔreyi Onyankopɔn ayɛ!

85 Oh, monim nnoɔma akɛseɛ no, na ebia watena hɔ mfirinhyia
aduannan, ɔrebɔ mmɔden sɛ ɔbɛnya sika dodoɔ a ɔde bɛtɔ poma
bi, nansowantumi anyɛ. Nansowɔ baabi a na ɔnhwɛ kwan koraa,
ɛna berɛ a na ɔnhwɛ kwan, ɛna nnipa a wɔsua koraa, a na ɔnhwɛ
kwan, ɔnyaa deɛ na ɔpɛ. Ɛyɛ m’anigye paa sɛ Onyankopɔn yɛ no
saa kwan no so.
86 Wɔ saa nkurɔfoɔ ketewa bi, a wɔfrɛ-wɔn kronkron-
amunimunifoɔ anadwo bi no, me hunuu deɛ na me pɛ, a na sika
rentumi ntɔ. Wɔ fratamfoɔ bi mu, wɔnyaa sukuu nteteɛ biara,
nnipa a wɔnhyɛ atadeɛ papa, Abibifoɔ, yɛrefiri aseɛ no, wɔ beaeɛ
dada a wɔtɔn nsaden a asakyera, wɔ fam hɔ, me hunuu ɛboɔ bi,
agudeɛ bi; berɛ a saa bibini no hwɛɛ m’anim, na ɔkaa sɛ, “Wogye
diiɛ no wonyaa Honhom Kronkron no anaa?” Oh, Na ɛyɛ biribi
a na me pɛ. Na menhwehwɛ sɛ mɛhunu No wɔ saa nkurɔfoɔ no
ntam, nanso na wɔwɔ deɛ me hia.
87 ƐnnɛUNno,wɔrennye deɛ yanya no ntomu, nanso ɛno ne deɛ
wɔhia. Khrushchev, wɔn a aka no nyinaa, hia Kristo, wɔHonhom
Kronkron mu asubɔ mu. Ɛbɛsesa wɔn suban. Ɛbɛma nnipa, a
wɔtane wɔn no, abɛyɛ anuanom. Ɛbɛyi adifudepɛ afiri hɔ, ɛna
nitan ɛna ɔko; na ɛde ɔdɔ ne anigyeɛ, ne asomdwoeɛ, papayɛ ne
ahummɔborɔ aba.
88 Aane, wɔ beaɛ a wonhwɛ kwan no, ɛtɔdabi a wo hunu deɛ
worehwehwɛ.
89 Ɛdeɛn na anka Israel mma de bɛma (akatua nyinaa a ɛfiri
Misraim) berɛ a wɔn ano rekyi mogya, berɛ a wɔn tɛkyerɛma
sensɛne wɔn ano mu? Anka wɔde sika kɔkɔɔ a wɔnya firii
Misraimfoɔ hɔ no nyinaa, agye nsuo papa nwunwunu baako.Wɔn
akannifoɔ a wɔwɔ ɛserɛ no soɔ no dii wɔn kan firii asubura kɔɔ
asubura, firii amena kɔɔ asutire, nanso na baabiara yɛ wesee.
90 Afei ɛno na ɛreba no, ɛnyɛ sika anaasɛ ɛnni boɔ! Ɛnne no kasa
kyerɛɛ odiyifoɔ no na ɔkaa sɛ, “Kasa kyerɛ ɔbotan no,” adeɛ a ɛyɛ
wesee paa wɔ ɛserɛ no so, deɛ ɛwɔ akyirikyiri paa firi nsuo ho.
Ɛhɔ na wɔdwodwoo wɔn sukɔm ano, ɛnyɛ sika anaasɛ ɛnni boɔ.
“Kasa kyerɛ ɔbotan no.” Ɛnyɛ tua ɔbotan no ka, mmom “kasa
kyerɛ ɔbotan no.”
91 Ɔdaso yɛ Ɔbotan no anadwo yi. Ɔyɛ Ɔbotan wɔ ɔbrɛ asase
so. Sɛ moretu kwan wɔ saa ɔbrɛ asase no so a, monkasa nkyerɛ
Ɔbotan no. Ɛnsɛ sɛ mo tua No ka; monkasa nkyerɛ No. Na Ɔyɛ
mprempren boafoɔ wɔ ahohia berɛ mu. Sɛ wo yare a, kasa kyerɛ
Ɔbotan no. Sɛ wo yare-bɔne a, kasa kyerɛ Ɔbotan no. Sɛ w’abrɛ
a, kasa kyerɛ Ɔbotan no.
92 Hwɛ, na asɛ ɛyɛɛ te sɛ ɛbɛyɛ baabiara…Ɛyɛɛ te sɛ, Sɛ na
nsuo biara nni baabi nketewa no a na nsutire wɔ no a, nsuo biara
nni saa bepɔ no so a ɛwɔ ɔboɔ no so. Onyankopɔn yɛ nnoɔma kɔ
akyire firi deɛ onipa dwene ho. Ɔboɔ no, beaeɛ a ɛyɛ wesee paa
wɔ ɛserɛ no so no, nanso Ɔkaa sɛ, “Kasa kyerɛ Ɔbotan no.”

93 Ɛnnɛ, wadaadaa nnipa ara sɛ. Wɔ susu sɛ sɛ wɔtumi kɔ na
wɔbɔ wɔn mpaeɛ, wɔtua sɔfoɔ bi ka sɛ ɔmmɔ mpaeɛ kakra mma
wɔn, wɔtua sika fa mu. Sɛ wɔbɛsi asɔredan kɛseɛ bi baabi, na
sikani bi bɛtae akyire a, ɔkɔso ara tena akɔnnɔ bɔne mu, ɔnya
obi foforɔ nso bɔ mpaeɛ ma no, ɔsusu sɛ ɛne no. Onyankopɔnmpɛ
mo sika tantan no. Deɛ Ɔpɛ nyinaa yɛ w’ahofama ɛna wo bra a
ɛkasa kyerɛ No. Onyankopɔn ama wo sika, ɛnsɛe no wɔ nnoɔma
ɛmmeeɛ ho. Sɛe no wɔ nnoɔma a ɛmmee ho. Nanso sɛ abotɔyɛmu
paa bɛba no, worentumi nya kɔsi sɛ wo bɛkasa akyerɛ Ɔbotan no.
94 Ɔde nkwa-nsuo baae, ɛnyɛ sika anaasɛ ɛnni boɔ. Na
wɔnomee, na wɔn mfunumuu nomee, na wɔn mmɔfra nomee, na
ɛdaso ara yɛ asutire a ɛretene wɔ serɛ no so.
95 Na saa ara na Ɔteɛ Ɔbotan no ɛnnɛ, wɔ ɔbrɛ asase yi so, de
ma nnipa a wɔreyera. “Obiara a ɔbɛgye No adie no anyera, na
wanya Daa Nkwa.”
96 Monhyɛ no nso. Anadwo biara, na ɛnsɛ sɛ wɔn dwendwene
paanoo ho. Wɔde wɔn paanoo brɛɛ wɔn, anadwo biara, foforɔ.
97 Yɛkɔ ɛnnɛ kɔgye paanoo. Sɛ woyɛ ɔdesrɛfoɔ, na wonante kɔ
adetɔnbea, na woka sɛ, “Mepɛ paano.”
98 Ɔbɛka sɛ, “Kyerɛ me, ɛdikan, wo nkyɛmu nnan mu baako.
Ɛsɛ sɛ menya mpesewa aduonu-nnum de ma saa paanoo yi.”
99 Na ɛdeɛn na wanya sɛ wonya ɛno a? Yei yɛ biribi ketewa bi
a afiri ho, nanso wanya deɛ ɛwɔ fam paa a ayuo no bɛtumi ayɛ.
Wɔyi vitamin no—no nyinaa firi mu, ɛhono no nyinaa, na wɔde
ama mprako. Wɔde mmɔre kakra fra na aka ɛhono no abom, na
wahuhu so, na wɔde ayɛ paanoo, efi, nsa fi ka ho, mmerɛ pii.
Mohwɛ deɛ mohu wɔ mo paanoo mu, ɛtɔdabi a, tiri nwi toa, ɛna
nnoɔma a ɛnyɛ papa, ɛna nkura nnoɔma, ɛna biribiara a ɛfiri tɔ
saa baabi a wɔyɛ paanoo no. Nnipa adebɔneyɛfoɔ awɔwɔ nnamu
yadeɛ, ɛna biribiara, wɔde rekafra. Sɛ wohwɛ sɛdeɛ wɔyɛ no a,
worenni mpo. Na, nso, wo tua wo mpesewa aduonu-nnum anyɛ
saa a worenya.
100 Na Onyankopɔn maa wɔn aduane diiɛ anadwo biara, ɔde
paanoo a Abɔfoɔ nsa na ɛyɛeɛ; ɛnyɛ sika, ɛnni boɔ. Na, ɛnnɛ, saa
paanoo no gyinahɔmaKristo, honhommuNkwa, ɛfiri Soro baae,
de Ne Nkwa maae.
101 Na Onyankopɔn ma Ne mma, da biara, suahunu foforɔ.
Mokae, sɛ wɔkora paanoo no a, ɛho gu fi.
102 Mo te sɛ obi reka ho asɛm, “Ɛyɛ, me wɔ…Mɛka akyerɛ
mo. Me yɛ Luther ni. Me yɛ Prɛsbiteriani, Baptisni. Me yɛ
Pentekosteni,” ɛno yɛ paanoo a nsa-ayɛ dada no. Ɛno ne deɛ ɛwɔ
hɔ nyinaa, ɛyɛ efi, na nnipa nsa na wɔde ayɛ.
103 Nanso sɛwo te suahunu adanseɛ bi a, foforɔ a, “Anɔpa yi, ɛwɔ
mpaebɔ mu no, HonhomKronkron no bɔɔ me kra asu foforɔ,” oh,
onuabarima, ɛno yɛ Abɔfoɔ Aduane. Ɔma wɔn aduane foforɔ, da
biara, firi Soro.



14 ASƐM A WAKA NO

Yɛhia nhyira a ɛrepete;
Ahummɔborɔ a ɛretɔ gu fam wɔ yɛn ho,
Nanso yɛserɛ gye mpeteɛ no.

104 Oh, aane, soma firi Soro, foforɔ, Awurade, Kristo Nkwa
Paanoo no. Fa No wura m’akoma mu, na ma mani nye N’Animpa
kɛseɛ no mu.
105 Nokorɛ, na ɛyɛ wɔn aseda. Na ɛyɛ wɔn anisɔ. Na ɔbarima
biara anaasɛ ɔbaa a Onyankopɔn Honhom na awo no no, na ɔnya
Honhom Kronkron no, berɛ biara ɔbɛda ase. Ɛmfa ho ne deɛ
ɛbɛsie biara, w’ani bɛsɔ.
106 Ɛte sɛ abarimaa, kumaa nifirani no a ɔwɔ mepɔ no so no,
Benny kumaa, wɔwoo no. Ɔdii bɛyɛ abosome nwɔtwe no, ɛtɛ firii
aseɛ baa n’ani so. Na n’awofoɔ yɛ ahiafoɔ. Wɔtenaa dɔteɛ dan
dada bi mu. Na wɔnim sɛ saa oprehan no bɛtumi aboa Benny
kumaa ani no, sɛdeɛ ɔbɛtumi ahunu adeɛ. Na ɔyɛ abarimaa seesei
a wadi bɛyɛ mfirinhyia dummienu. N’awofoɔ bɛtumi anya deɛ
ɛdɔɔso de nya wɔn paanoo ɛne nam wɔ afe no mu. Na wɔntumi
anyɛ oprehan no.
107 Mpɔtamhɔfoɔ nyinaa, kaboom, berɛ a wɔhunuu Benny
kumaa sɛ ɔrebɔ mmɔden ne mmɔfra nkumaa no adi agorɔ
abɔntene hɔ, sɛ nifirani. Na ɔntumi nhunu deɛ na ɔreyɛ. Ɛyɛɛ
wɔn awerɛho. Na obiara, saa afe no, de biribi kaa ne nnɔbaeɛ ho.
Wɔyɛɛ adwuma den wɔ awia no mu. Na berɛ a wɔtɔnn nnɔbaeɛ
no wɔ fɔɔl no mu no, wɔfaa sika no na wɔde Benny kumaa sii
keteke mu, na wɔde no kɔmaa dɔkota no.
108 Wɔyɛɛ oprehan no wiee wɔ nkonimdie mu. Na berɛ a ɔsane
baaeɛ no, mpɔtamhɔfoɔ no nyinaa bɛhyiaae berɛ a Benny kumaa
no firii ketekemu sii fam. N’ani nketewa no, rehyerɛn. Ɔfirii aseɛ
teaam na ɔsuui, berɛ a ɔhwɛɛ wɔn anim no.
109 Adwumayɛfoɔ no baako kaa sɛ, “Ɔba, sɛn na wo tuaeɛ maa
saa oprehan no?”
110 Ɔkaa sɛ, “Owura, me nnim deɛ saa nkurɔfoɔ yi tuaeɛ. Nanso
ɛyɛ m’anigye paa sɛ metumi hunu wɔn anim, wɔn a wɔtuaa ɛka
no.”
111 Saa kwan no so na yɛnya atenka. Me nnim deɛ Onyankopɔn
hwereeɛ.Me nim sɛ Ɔmaame deɛ ɛyɛ paa a na Ɔwɔ, Ne Ba. Nanso
meda ase paa sɛ manya saa honhom mu aniwa, sɛdeɛ mɛtumi
ahwɛ N’anim na mahunu sɛ Ɔwu maa me. Me nnim deɛ Ɛhweree
No. Yɛnni kwan biara a yɛde bɛbu ano. Ɛboɔ no yɛ kɛseɛ paa.
Merentumi nka nkyerɛ mo sɛnea ɛteɛ. Nanso meda ase. Ɛyɛ me
anisɔ, sɛ, ɛno mu na m’ani afira kane no, na metumi hunu adeɛ
seesei.
112 Ɛyɛ me anisɔ sɛ berɛ a Mayo Anuanom no ka kyerɛɛ me sɛ na
berɛ aso, berɛ a adɔkotafoɔ no ka kyerɛɛ me sɛ mentumi ntena
ase bio no, mfirinhyia aduonu-nnum a abɛsene korɔ no, me te ase

ɛnnɛ. Me nnim deɛ Onyankopɔn hwereeɛ, nanso meda ase sɛ me
te ase.
113 Berɛ bi na me yɛ ɔdebɔneyɛni, a na wakyekyere me wɔ bɔne
mu, mewɔ awerɛhoɔ mu, me suro owuo. Nanso, ɛnnɛ, owuo yɛ
me nkonimdie. Halleluya! Ɛde me bɛba deɛ medɔ No no Animpa
mu, sɛ mɛtumi ahwɛ N’anim. Ɔsakyeraa adeɛ no, ɔnam oprehan
so, Ɔfaa m’akoma ɛna ɔyɛɛ no foforɔ. Me nim sɛ biribi sii me so.
114 Wɔ krataa mu fɔɔl a ɛtwaa mu no, wɔ Minnesota, na
abarimaa kumaa bi wɔ hɔ a ɔfaa ne dadepɔnkɔ na ɔkɔɔ asɔre
anɔpa bi, ɔkɔɔ Kwasiada sukuu. Abranteɛ foforɔ bi wɔ mpɔtam
hɔ, na ɔnni dwumadie biara di wɔ Kwasiada sukuu, ɔfaa
n’adamfo abaayewa ɛna wɔkɔɔ agodie wɔ nsukyenee mu. Na
ɔbarima no anyini, na ɔkɔ wuraa asukyenee a ɛmu yɛ ha mu na
ɔtɔɔ fam. Na ɔseree abarimaa kumaa no saa anɔpa no berɛ a ɔkɔɔ
kwan no so no, ɔka kyerɛɛ n’adamfo abaayewa no sɛ, ɔkaa sɛ,
“Ɛno yɛ nyɛtrasoɔfoɔ kuo a wɔrekɔ saa asafo no.” Na berɛ a ɔtɔɔ
fam wɔ nsukyenee no mu no, na n’adamfo abaayewa no afiri ne
nkyɛn. Na ɔyɛ heahea; ɔfirii hɔ kɔɔe. Nanso berɛ a ɔbaaeɛ na
ɔde ne nsa too nsukyenee no so no, na wadwodwoo, na ɔsensɛne
nsukyenee no so.
115 N’adamfo abaayewa no bɔɔmmɔden sɛ ɔbɛsɔ nemu, nanso na
ne mu yɛ duru, ɔbɛbu-atɔ nsukyenee no mu. Ɔbarima no teaam
kyerɛɛ ɔbaa no, “Kɔ wakyi! Kɔ wakyi! Wobɛtɔ mu, na yɛn baanu
no bɛwu asuwu.” Ɔteaam, ɔsuui, na biribiara nni hɔ a ɛbɛboa no.
116 Ɛyɛɛ kakra no, wɔ bepɔ no so no, dadepɔnkɔ ketewa bi na
ɛreba yi, ɔretiatia soɔ, abarimaa kumaa bi a ɔwɔ TwerɛKronkron
hyɛ ne mmɔtoam. Ɔtee nteateamu no, na ɔde ne dadepɔnkɔ
ketewa no tuu mmirika. Ɔde ne Twerɛ Kronkron no too fam, na
ɔtuu mmirika wɔ nsukyenee no so. Ɔweaa wɔ n’afuru ketewa no
so, ɔde n’atadeɛ papa no, kɔsii sɛ ɔsɔɔ ɔbarima no nsa, na ɔkɔɔ
so twee no kɔɔ mu, kɔsii sɛ ɔnyaa no firii nsukyenee no mu. Ɔde
mmirika puee na ɔnyamm lɔre. Wɔfrɛɛ kaa wɔde soa ayarefoɔ na
wɔde no kɔɔ ayaresabea.
117 Akyire yia ɔkɔtuaa kaa no a wɔde soa ayarefoɔ no ka no,
ɔtuaa adɔkotafoɔ a wɔbɔɔ no ntehyeewa paneɛ no ka no ɛna
nnoɔma na ɛsɛ sɛ wɔfa no, ɔbaa abarimaa kumaa no hɔ. Ɔkaa
sɛ, “Ɔba, ɛdeɛn na mede wo ka?”

Ɔkaa sɛ, “Ɛnyɛ hwee.”
118 Ɔkaa sɛ, “Mede wo me nkwa ka.” Dwene ho. Sika rentumi
ntua. Na ɛyɛ ne nkwa.
119 Saa kwan no so na ɛsɛ sɛ yɛnya atenka fa Onyankopɔn
ho. Ɛnyɛ sɛ yɛbɛtɔ yɛn kwan wɔ biribi mu; na mmom yɛde
Nyankopɔn ka ma yɛn nkwa, ɛfiri sɛ na yɛrewu ɛna yɛremem
wɔ bɔne amena mu. Onyankopɔn too Ne nsa ɛne atadeɛ guu me
so.

Na meremem kɔ aseɛ wɔ bɔne mu,

Mewɔ akyirikyiri firi asomdwoeɛ mpoano,
Nkekaeɛ a ɛmu dɔ paa wɔ me mu,
Meremem a mensɔre bio;
Nanso ɛpo no Wura no
Ɔtee mwerɛhoɔ suu,
Ɔfiri nsuo no mu maa me so,
Afei me ho sɔnn.

120 Me de No ka wɔ m’abrabɔ ho. Wo de No ka wɔ w’abrabɔ
ho. Wo de No ka wɔ w’abrabɔ ho, sɛ wobɛsom No; ɛnyɛ sɛ wode
rema, sɛ wo nenam na woreyɛ hyeehyee fa w’asɔrefekuo ho; ɛnyɛ
sɛ wonenam na worekasa tia afoforɔ; mmom sɛ worebɔ mmɔden
asom na wagye afoforɔ nkwa, na wode wɔn aba Awurade Yesu
Kristo no ho nimdeɛ mu.

121 Ɔba hohwini no. Merewie no, mɛtumi aka yei. Berɛ a ɔsɛee
n’ahodeɛ nyinaa no, agya no ahodeɛ no, ɔde ahohwi bra, na berɛ
a ɔresane aba fie no…Na ɔda prako buo mu, na n’ani baa ne
ho so. Na ɔkaa sɛ, “Apaafoɔ ahe na, m’agya nnie, a wɔnnya ma
no mmoro soɔ, na ɛha na merewuo yi, ɛkɔm nti.” Ɛdeɛn sɛ ɔbɔɔ
mmɔden sɛ ɔbɛka sɛ, “Mentumi sɛ anka me wɔ sika bi a mɛtumi
de atua papa ka a (deɛ me tuu mmirika kɔsɛee no) me de kɔɔɛ
no?” Mmom na ɔnim ne papa su, ɛna ɔkaa sɛ, “Mɛsɔre na makɔ
m’agya nkyɛn.”

122 Agya no anka da sɛ, “Twɛn simma kakra, ɔba! Wo de me sika
resane aba anaa?” Daabi. Wammɔ no ne bɔne ho soboɔ. Na n’ani
agye sɛ ɔresane n’akyi aba. Na ɛyɛ no anigyeɛ sɛ n’ani aba ne ho
so, ɛfiri sɛ na ɔyɛ ne ba. Na ɔyɛ ɔno ara n’abɔfra. Na ɛyɛ n’anigye
sɛ na ɔwɔ ne kwan so reba efie. Afei, wampene ne bɔne no so,
mmom na n’ani agye berɛ a n’ani baa ne ho so na ɔkaa sɛ, “Mayɛ
bɔne wɔ me Nyankopɔn anim, ɛna m’agya anim. Mɛsɔre na makɔ
ne nkyɛn.”

123 Na berɛ a ɔhunuu no, wɔ akyirikyiri no, ɔtutuu mmirika
kɔhyiaa no na ɔfee n’ano. Na ɔkaa sɛ, “Monkum nantwie ba a
wadɔre sradeɛ,” ɛnyɛ sika. “Momfa atadeɛ a ɛyɛ paa,” ɛnyɛ sika.
“Momfa pɛtea no mmra,” ɛnyɛ sika, “fa hyɛ ne nsateaa. Momma
yɛnnidi, yɛnnom, na yɛnni ahurisie, ɛfiri sɛ me babarima yi yerae
na afei wɔahu no. Ɔwui, nawanyane bio.Momma yɛn ani nyemfa
ho.”

124 Ma menka yei, nnamfonom, na me nwie. Adeɛ baako pɛ a
ɛmmeeɛ, nnoɔma kann baako pɛ a ɛwɔ hɔ, nnoɔma a ɛyɛ papa
baako pɛ a ɛwɔ hɔ, worenyumi mfa sika ntɔ. Wɔyɛ Onyankopɔn
akyɛdeɛ a ɔde kyɛ kwa, ɔnam Yesu Kristo so: ɔkra no nkwagyeɛ;
anigyeɛ. Mommra na mommɛ didi, na mommee.

Adɛn na mo kari sika gye deɛ ɛnyɛ aduane? ne mo brɛ
so adeɛ ɛtɔ deɛ ɛmmee mo? montie me ɛ, na monni…
nnepa, na sradeduane nyɛ mo kra dɛ.

Monyɛ aso ɛ, namommrame nkyɛn: montie, namo kra
bɛtena ase; na me ne mo bɛpam daa apam, mpo Dawid
adɔeɛyɛdeɛ a ɛsi hɔ pintinn no.

125 Nnoɔma nyinaa a ɛkyɛreɛ, nnoɔma nyinaa a ɛyɛ papa,
nnoɔma nyinaa a ɛyɛ fɛ, nnoɔma nyinaa a ɛyɛ Daa, ɛyɛ kwa,
na wonhwere hwee. Nwoma yi twerɛ awieɛ no, ɛkaa sɛ, “Obiara
a ɔpɛ no, ma no mmra na ɔmɛnom mfiri Nkwa asutire no mu,
kwa,” ɛnyɛ sika, ɛnni boɔ. Adɛn nti na wosɛe wo sika de gye deɛ
ɛmmeeɛ, na woma nnoɔma kann no a ɛmmee no, ɛyɛ kwa, ɛkɔ na
wo ara ankasa wo nkora no?

Momma yɛmmɔ mpaeɛ.
126 Berɛ a wayɛ komm na wowɔ mpaebɔ mu yi, ɛbi wɔ hɔ, wɔ
dan yi mu, anɔpa yi, wɔn a wɔnnomeeɛ mfirii saa Asutire no mu
no, sɛ wiase apɛdeɛ no kɔso ara wɔ w’abrabɔ mu, na wopɛ sɛ wo
sesa beaeɛ a wonom nsuo, anɔpa yi, anaasɛ wo sika ho nsiho?
Wopɛ sɛ wo ba na wobɛtɔ firi Onyankopɔn nkyɛn, (ɛnyɛ sika,
ɛnni boɔ), ɛwoɔ ɛne nufosuo, anigyeɛ a ɛfiri nsa mu? Wobɛma
wo nsa so, aka sɛ, “Kae me, Onuabarima Branham, berɛ a wobɔ
mpaeɛ no”? Nyankopɔn nhyira wo, owura. Nyankopɔn nhyira
wo, owura. Nyankopɔn nhyira wo, onuabaa. Afoforɔ bi wɔ hɔ a
wɔbɛka sɛ, “Kae me, Onuabarima Branham, berɛ a wobɔ mpaeɛ
no”?
127 Mo mu mmeranteɛ ne mmabaawa no bi, aane, mo asɛe mo
abrabɔ. Ɔno—ɔno—ɔno dɔnhwere dodoɔ a maame sɛee no wɔ
mpaebɔ mu maa woɔ, ɛne paapa, nkyerɛkyerɛ a wɔde maa woɔ
nyinaa, nanso wato atwene baabi, akɔtie bonsam no hwerɛma.
Afei worehwehwɛ wiase nnwom, wiase nnoɔma. Na w’ani reba
wo ho so, te sɛ ɔba desɛefoɔ no ɛwɔ prako buo no mu. Wobɛma
wo nsa so, onuabaa, onuabarima, na waka sɛ, “Onyankopɔn, kae
me. Ma mani mmra me ho so, anɔpa yi, ma me mmra Agya fie”?
Wonhwere adeɛ baako. Ɔrehwɛ wo kwan. Ɛmfa ho ne deɛ wayɛ,
“Sɛ mo bɔne yɛ kɔkɔɔ sɛ mogya a, ɛbɛyɛ fitaa sɛ sukyerɛma;
kɔkɔɔ sɛ mogya a, ɛbɛyɛ fitaa sɛ odwan ho nnwi.” Ɛyɛ wɔn a
wɔwɔ Nyankoma Animpa mu, a wɔbɛma wɔn nsa so?
128 Wɔn a wɔyareɛ na wɔwɔ adehiadeɛ bi no, ka sɛ, “Me—me
wuraa amena mu. Satan ayɛ—ayɛ me bɔne. Wabubu me ɛna
wamame ayareɛ, anaasɛ biribi. Mewɔ ɔpɛ, anɔpa yi, Onyankopɔn
nkɔnsɔnkɔnsɔn gyidie no bɛwura m’akoma mu, na ɛntwe me
mfiri saa amena yi mu, te sɛ onipa no a na ɔwɔ ɔpono a wɔfrɛ no
Fɛɛfɛ no.” Momma mo nsa so. Onyankopɔn nhyira mo, obiara.
129 Awurade, me de wɔn ba Wo nkyɛn, dɔn yi, wɔn a wama
wɔn nsa so yi, ama wɔn bɔne fakyɛ. Wo ne Onyankopɔn, ɛne
Onyankopɔn nko ara. Baabi a wɔte seesei ara no, ɛhɔ ne baabi a
Wo kasa kyerɛɛ wɔn. Ɛhɔ ne baabi a Wo maa wɔn nyaa ahotɔsoɔ
sɛwɔnyɛ papa, berɛ aAsɛmno anyaNe gyinaberɛ no, naHonhom
Kronkron no afiri aseɛ kasa, na ɔka sɛ, “W’afom. Dane wo ho,
na bra bio Nyankopɔn Agya no nkyɛn.” Na wɔmaa wɔn nsa so,

de kyerɛɛ sɛ wɔpɛ sɛ wɔfiri asase so prako buo yi mu, na wɔba
Agya no fie, baabi a bebreewɔ, baabi a ɛnsɛ sɛ wɔmfa hweemma.
Sɛdeɛ anwensɛm twerɛfoɔ aka no yie no, “Hwee nni me nsam a
mede reba, sima kwan so namerebataW’asennua no ho.”Mawɔn
mmra, dɛɛdɛ so, ahobraseɛmu, nawɔmmuwɔn ho fɔ, nawɔngyae
wɔn bramu. NaWode ataadeɛ papa paa bɛba; ɛne kawa, nawode
ahyɛ wɔn nsateaa; na wama wɔn Adwammaa a wɔkumm no no
Manna ama wɔn aduane. Yɛ ma yɛn, Awurade.
130 Wɔn a wɔyare na wɔwɔ amaneɛ mu. Wɔwɔ ahiadeɛ. Satan
ato wɔn agu amena mu, akyinnyeɛ nni ho, sika nni hɔ a wɔde
bɛyɛ oprehan. Akyinnyeɛ nni ho, ebia, wɔn mu dodoɔ no ara
antumi anyɛ oprehan no. Ebia oduyɛfoɔ no antumi anyi deɛ ɛde
baaeɛ no amfiri hɔ, mpo sɛ anka ɔwɔ sika dodoɔ a. Nanso Wo ne
Onyankopɔn. Na me bɔ mpaeɛ sɛ saa dɔn yi ara, ɛwɔ Honhom
Kronkron ngosra no a ɔte ha seesei yi, sɛ Wobɛsa wɔn mu biara
yadeɛ. Ma wɔnya ayaresa, ɛfiri wɔn tiri so ɛkɔ wɔn nnan ase,
baabiara.
131 Sɛ wɔnni anigyeɛ a; wɔn nkwagyeɛ no, wɔrentumi nya mu
anigyeɛ biara. Sɛdeɛ Dawid kaaeɛ no, tete no, “Fa me nkwagyeɛ
ho anigyeɛ ma me.” Ma wɔn nsa nka anigyeɛ ɛne ahomeka, ɛnsi
wɔn kusuuyɛ ne brɛ ananmu, ɛfiri sɛ Wo na woyɛ Ɔbotan a ɛwɔ
ɔbrɛ asase so. Woyɛ huntabea wɔ ahum berɛ mu. Sɛ bonsam
rehim yadeɛ biara ɛna bɛmma ba wɔn so a, Wo yɛ huntabea wɔ
ahum berɛ mu. Ma no nyɛ saa, ɛnnɛ, Onyankopɔn, ɛfiri sɛ yɛbisa
no wɔ Yesu Din mu. Amen.

Bɔkɔɔ ɛna ɔdɔ mu Yesu refrɛ,
Ɔrefrɛ wo, ɛne me,
Ɛwom sɛ yayɛ bɔne, Ɔwɔ mmɔborɔhunu ne
fakyɛ,

Fakyɛ de ma wo ɛne me.
Bra fie…

132 Afei, sɛ wopɛ a, bra afɔrebukyia no anim na bu nkotodwe,
yɛbɛtumi ne wo abɔ mpaeɛ, asra wo ngo, biribiara a yɛbɛtumi
ayɛ. Yɛma mo akwaaba.

…wabrɛ, bra fie;
Bɔkɔɔ, ɔdɔ mu, Yesu refrɛ,
Ɔrefrɛ, O ɔdebɔneyɛni, bra fie!

133 Mo dɔ No anaa? Teddy, wobɛtumi ama yɛn nnwom, “Me dɔ
No, me dɔ No ɛfiri sɛ Ɔno na ɔdiikan dɔɔ me.” Wobɛtumi anya
ɛno anaa?
134 Momma yɛnto dwom no mma N’animuonyam, ansana
yɛbɛsesa ɔsom no nhyehyɛeɛ, berɛ kakra. Yei yɛ ɔsɔreɛ.
Nkransɛm no apue kɔ. Ɛyɛ m’anigye paa sɛ mogyee Ɛno. Mommɔ
mpaeɛ sɛ Ɛbɛyɛ mo yie, ɛfiri sɛ ɛyɛɛ me yie sɛ mekaa Ɛno. Me bɔ
mpaeɛ sɛ nkanyan korɔ no ara a wɔde maa me no, sɛ menka Ɛno
nkyerɛ mo no, mogyee No wɔ nkanyan korɔ no ara a Wɔde baaeɛ

mu no. Ma Awurade nhyira Ɛno so mma mo akoma. Ne nyinaa
yɛ.

Me dɔ No,
Afei monkata mo ani, berɛ a yɛreto dwom no. Momma mo

nsa so.
…Me dɔ No
Ɛfiri sɛ Ɔno na ɔdiikan dɔɔ me
Ɛna ɔtɔɔ me nkwagyeɛ
Wɔ Kalvari dua no so.

135 Afei momma yɛnsi yɛn tiri ase, yɛnto no yɛn menemu. Mo dɔ
No anaa? Ɔnyɛ Ade kann wɔ w’akoma mu anaa? Biribi nni Ne
ho, ɛno yɛ kann paa? Me dɔ No ɛfiri sɛ Ɔno na ɔdiikan dɔɔ me,
ɔtoo Nkwa santene no firii Kalvari, na Ɔde asɔ m’akoma mu.
136 Momma mo werɛ mfiri, Onuabarima Drummond bɛka asɛm
no ama yɛn anadwo yi, awurade adidie anadwo. Sɛ mo dɔ
Awurade a, mommra na mone yɛn nyɛ awurade adidie. Sɛ ɛyɛ
Awurade pɛ a, mɛka mo ho wɔ ha. Ɔno ne Onuabarima Tony
Zabel na-kon-ta; Onuabarima Thom a ɔfiri Abibirem; ne ba,
abarimaa fɛɛfɛ; papa paa, Kristoni mapa, ɔsɛnkani kumaa papa.

Ɛfiri sɛ Ɔno na ɔdiikan dɔɔ me
Ɛna ɔtɔɔ me nkwagyeɛ
Wɔ Kalvari dua no so.

137 Berɛ a yɛasi yɛn tiri ase yi seesei no, sɛdeɛ sankuo no bɛkɔsoɔ
no.
138 Awurade Yesu, yɛreba ɔsom foforɔ mu, Awurade. YɛdaW’ase
de ma Honhom Kronkron no a ɔkasa kyerɛɛ yɛn akoma no. Na
y’ani agye, Awurade, sɛ Woyɛɛ yei maa yɛn. Na mma W’Asɛm
nsane nkɔ Wo nkyɛn kwa, mmom Ma No nyɛ botaeɛ a nti
Wɔhyehyɛeɛ. Ma No ntena yɛn nyinaa akomamu, sɛ yɛbɛhunu sɛ
nnoɔma kann no nyinaa ɛne nnoɔma a ɛyɛ daa firi Onyankopɔn
nkyɛn, ɛnyɛ sika, ɛnni boɔ. Adɛn nti na yɛbɛpere yɛn ho
agye nnoɔma, na yayɛ no nkwa-ne-owuo asɛm, agye nnoɔma a
ɛbɛsɛeɛ? Ma yɛmpere pii, Awurade, ngye nnoɔma a ɛnsɛeɛ, a ɛnni
boɔ. Watua ɛboɔ no kwa, ɛna refrɛ sɛ akwaaba, “Obiara a ɔpɛ no,
ma no mmra.”
139 Hyira ɔsom yi fa a ɛdisoɔ no. Yɛma yɛn, Awurade. Na ɛne yɛn
nhyia anadwo yi. Hyira asubɔ som no so. Ma no mmra bebree.
Ma saa nnipa yi, a wɔbɛbɔ wɔn asu akɔ Wo dɔ Ba no Din mu
no, Awurade Yesu no, ma Honhom Kronkron no nhyɛ wɔn mma.
Ma saa nnipa yi, a wɔmaa wɔn nsa so yi, sɛ wɔn nsakyera wɔn
adwene, ɛwɔ wɔn bɔne ho anɔpa yi, ma wɔn mmra, na wɔnhyɛ
asubɔ ntaadeɛ no, na wɔnkɔ nsuo no mu, na wɔnkyerɛ wiase sɛ
wɔde wɔn bɔne akyɛ wɔn. Nawɔrebɔ wɔn asu, sɛ wɔde bɛfiri wɔn
wɔ nwoma no mu. Yɛ ma yɛn, Awurade.
140 Monkɔ Onuabarima Drummond hɔ anadwo yi berɛ a ɔde
nkransɛm no rebrɛ yɛn, foforɔ a ɛfiri Ahennwa no anim. Fa

Honhom Kronkron no sra no ngo. Na ka yɛn ho berɛ a yɛrekɔ
Awurade adidie no. Ma yɛn akoma ho nte na ɛnyɛ krɔgyee, ɛmma
efi biara mma yɛn mu. Ma Yesu Mogya no nhohoro yɛn ho mfiri
bɔne nyinaa ho. Yɛ ma yɛn, Awurade. Yi yadeɛ firi yɛn ntam, na
ma yɛn anigyeɛ ɛne asomdwoeɛ. ƐnamYesu Kristo so na yɛabisa.
Amen.

Me dɔ…
141 Modɔ No anaa? Afei momma mo nsa so nkyerɛ No.

Me dɔ No
Ɛfiri sɛ…

Afei tene wo nsa na kyea obi a ɔwɔ wo nkyɛn.
…ɛdikan…(Russell, me dɔ No. Sɛ me wu
ɛnnɛ a, medɔ No.)

Ɛna ɔtɔɔ…
Ɛyɛ nokorɛ, tene wo nsa na kyea nsamu.

…nkwagyeɛ
Ɛwɔ Kalvari…

Ne nyinaa yɛ, OnuabarimaNeville, ɔde n’asɛm. Ne nyinaa yɛ.

